
Gbnr 153/13 - Indre Bruvik - Søknad om dispensasjon for arealoverføring til gbnr 153/77 

Vedlegg:
Søknad om dispensasjon
Søknad om løyve til tiltak utan ansvarsrett
Oppmålt med nytt areal Gnr 153 bnr 77
153-77 Ortofoto 1-1000
153-77 Ortofoto 1-5000
153-77 Plan 1-1000
153-77 Plan 1-5000

RÅDMANNEN SITT FRAMLEGG TIL VEDTAK:
"Kommunen gjev dispensasjon frå plan- og bygningslova §§ 11-6, 11-7 nr. 1 og 11-9 nr. 1 til 
arealoverføring av om lag 510 m² frå gnr. 153 bnr. 13 til gnr. 153 bnr. 77, jf. plan- og bygningslova § 
19-2."

Grunngjeving:

Omsyna bak regelen det er søkt om dispensasjon i frå og omsyna i føremålsreglane i lova vert ikkje 
vesentleg tilsidesett.
Etter ei samla vurdering er fordelen med å gje dispensasjon klårt større enn ulempene.
Det er i tillegg føremålstenleg å gje dispensasjon til tiltaket.
Sjå i tillegg rådmannen si vurdering.

Plan- og kommunalteknisk utval - 016/23

PL - behandling:
AVRØYSTING:
Samrøsystes vedteke

PL - vedtak:
Kommunen gjev dispensasjon frå plan- og bygningslova §§ 11-6, 11-7 nr. 1 og 11-9 nr. 1 til 
arealoverføring av om lag 510 m² frå gnr. 153 bnr. 13 til gnr. 153 bnr. 77, jf. plan- og bygningslova § 
19-2.



Grunngjeving:
Omsyna bak regelen det er søkt om dispensasjon i frå og omsyna i føremålsreglane i lova vert ikkje 
vesentleg tilsidesett.
Etter ei samla vurdering er fordelen med å gje dispensasjon klårt større enn ulempene.
Det er i tillegg føremålstenleg å gje dispensasjon til tiltaket.
Sjå i tillegg rådmannen si vurdering.

Saksopplysningar:
Politisk handsaming
Saka skal avgjerast i plan- og kommunalteknisk utval.
Dersom plan- og kommunalteknisk utval gjev dispensasjon, skal vedtaket sendast til statlege og 
regionale styresmakter til klagevurdering. 

Saksopplysningar
Eigedom: Gbnr. 153/13
Tiltakshavar: Jørn Mjelde Bruvik
Dispensasjonssøknad motteken: 27.09.2022

Saka gjeld
Saka gjeld søknad om dispensasjon frå bustad-område i kommuneplanens arealdel føresegn 2.1 og 
frå krav til reguleringsplan i føresegn 1.2 for arealoverføring frå gnr. 153 bnr. 13 til gnr. 153 bnr. 77 til 
bruk for fritidsbustad.

Omsøkt areal justert etter at søknaden kom inn på grunn av at det er gjennomført oppmåling av gnr. 
153 bnr. 77.

Nabovarsel
Tiltaket er nabovarsla i samsvar med pbl. § 21-3. 

Det ligg ikkje føre merknader frå nabo.

Planstatus
Eigedomen ligg i uregulert område innanfor det som i kommuneplanen sin arealdel er definert som 
bustad-område.

Kart/Foto

Utsnitt frå motteken situasjonsplan:



Ortofoto:                                                                            Plan:

   



Dispensasjon
Kommunen har motteke søknad om dispensasjon frå bustad-område i kommuneplanens arealdel 
føresegn 2.1 og frå krav til reguleringsplan i føresegn 1.2 for arealoverføring frå gnr. 153 bnr. 13 til 
gnr. 153 bnr. 77 til bruk for fritidsbustad.

Grunngjeving for dispensasjonssøknaden er mellom anna at gnr. 153 bnr. 77 skal eige "heile 
lysningen mellom fjell".

Kommunen syner elles til motteken dispensasjonssøknad.

Uttale

Søknaden er sendt på høyring til Statsforvaltaren i Vestland og Vestland fylkeskommune.

Kommunen har ikkje motteke uttale i saka.

VURDERING

Dispensasjon 
Det er to vilkår som må vere oppfylt for å gje dispensasjon etter pbl. § 19-2.
For det første må dei omsyna som ligg bak føresegna det vert dispensert frå ikkje verte vesentleg sett 
tilside. For det andre må fordelane ved å gje dispensasjon vere klart større enn ulempene, etter ei 
samla vurdering.
Ved dispensasjon frå planar skal det leggjast særleg vekt på nasjonale og regionale rammer.
Ved dispensasjon frå lov og forskrift skal det leggjast særleg vekt på dispensasjonen sine 
konsekvensar for helse, miljø, jordvern, tryggleik og tilgjenge.
Kommunen kan setje vilkår for dispensasjonen, jf. pbl. § 19-2. Vilkåra må liggje innafor ramma av dei 
omsyn lova skal ivareta, og det må vere ein naturleg samanheng mellom dispensasjon og vilkår, til 
dømes slik at vilkår så langt som mogleg kompenserer for ulemper dispensasjonen kan medføre, jf. 
Ot.prp. nr. 56 (1984-85) s 102.
Føremålet med lova er mellom anna å sikre at tiltak vert utført i samsvar med lov, forskrift og 
planvedtak.

Fordelar med å gje dispensasjon vil mellom anna vere at eigar av gnr. 153 bnr. 77 får ein meir 
hensiktsmessig utnytting av arealet.

Ulemper med å gje dispensasjon vil mellom anna vere at det vart gjeve dispensasjon til tiltak i strid 
med arealføremålet.

Bilete 4:



Arealet som er ynskt overført går frå punkt 24 – 25 – 21- 7 – 6- 5 – 24. Arealet er på om lag 510 m².

Arealføremål:

Omsynet bak bustad-føremålet er i hovudsak å leggje til rette for bustadbygging i området.

Eigedomsgrensa til gnr. 153 bnr. 77 ble oppmålt i 2022. Den oppmålte grensa går igjennom 
fritidsbustaden på gbnr. 153/77, slik at ein del av bygningen ligg på gnr. 153 bnr. 13. Rådmannen 
vurderer at det er uheldig at fritidsbustaden ligg på to eigedomar. Søknaden om arealoverføring vil 
mellom anna føre til opprydding i eigedomstilhøva, delvis etablert bruk av arealet og sikre at heile 
bygningen kjem inn på gnr. 153 bnr. 77.

Rådmannen legg til grunn at det omsøkte arealet er på om lag 510 m². Samla areal på gnr. 153 bnr. 
77 etter arealoverføring vil bli om lag 1 300 m². Forvaltningspraksis i kommunen er at ved oppretting 
av nye tomter til fritidsbustader skal desse i utgangspunktet ikkje vere større enn om lag 0,5 dekar. 
Lokale tilhøve og konkrete vurderingar i enkeltsaker kan føre til enkelte avvik frå praksisen.

Bilete 5, utsnitt frå skråfoto:



Skråbilete, sjå bilete 4 over, syner at fritidsbustaden ligg i en lysning mellom to bergknausar. 
Rådmannen vurderer at den omsøkte arealoverføringa vil føre til at tomtegrensa fylgjer dei naturlege 
linjene i landskapet. Dette kan og gjere gbnr. 153/77 meir attraktiv som bustadtomt i framtida.

Bilete 6, utsnitt frå plankart:



Arealet på gnr. 153 bnr. 13 som er søkt overført er ligg mellom bergknausen til venstre på bilete og 
fritidsbustaden. Rådmannen vurderer til grunn at dette er eit smalt areal som det ikkje er enkelt å 
nytte til bustad. Viss det skal leggjast til rette for ny bustad mellom gbnr. 153/77 og gbnr. 153/49, sjå 
bilete 5 over, må det sprengjast. Arealoverføring på 509 m² til gbnr. 153/77 vil ikkje gjere dette 
arealet for lite til framtidig bustadbygging.

Rådmannen vurderer at tilhøva på staden, utforming av terrenget og bruken av arealet fører til at det 
i denne konkrete saka ikkje vil sette omsyna bak føremålet vesentleg til side dersom kommunen gjev 
dispensasjon til arealoverføring av 509 m² til gbnr. 153/77. Arealdisponeringsomsyna som 
kommuneplanen skal ivareta vert dermed berre i mindre grad råka.

Reguleringsplan:

Omsyna bak kravet til reguleringsplan i føresegn 1.2 er mellom anna å sikre en heilskapleg 
planløysing som gir nødvendige rammar for planlegging av prosjekt. Planlegginga skal mellom anna 
sikre trafikksikker tilkomst for køyrande og mjuke trafikantar, regulert veg og utbygging av 
kommunale vass- og avlaupsanlegg for området.

Rådmannen legg til grunn at den faktiske bruken av arealet ikkje vert vesentleg utvida eller endra. 
Arealoverføringa vil ikkje medføre behov for til dømes nye vegar eller legging av nye leidningar. 
Rådmannen vurderer difor at omsyna bak kravet til reguleringsplan ikkje gjer seg like sterkt 
gjeldande.



Rådmannen vurderer at arealoverføring ikkje vil sette omsyna bak kravet til reguleringsplan 
vesentleg til side.

Konklusjon:

I vurderinga av fordelar og ulemper har rådmannen særleg lagt vekt på at dette konkrete arealet 
ikkje er enkelt å nytte til sjølvstendig bustadtomt og at noverande grense til gnr. 153 bnr. 77 går 
gjennom den eksisterande fritidsbustaden.

Etter ei samla og konkret vurdering finn rådmannen at vilkåra for å gje dispensasjon frå 
kommuneplanens arealdel føresegn 2.1 og frå krav til reguleringsplan i føresegn 1.2 er oppfylt.

Rådmannen vurderer vidare at det i denne saka vil vere føremålstenleg å gje dispensasjon til tiltaket.

Vurdering etter naturmangfaldlova
Kommunen har vurdert prinsippa i §§ 8 – 12 i naturmangfaldlova. Kommunen har mellom anna 
sjekka det aktuelle arealet i www.naturbase.no og www.artsdatabanken.no og nytta rettleiing frå 
Fylkesmannen i Hordaland. Kommunen kan ikkje sjå at tiltaket vil kome i konflikt med 
naturmangfaldlova. 

Konklusjon
Rådmannen rår til at det vert gjeve dispensasjon frå kommuneplanens arealdel føresegn 2.1 og frå 
krav til reguleringsplan i føresegn 1.2 for arealoverføring frå gnr. 153 bnr. 13 til gnr. 153 bnr. 77 til 
bruk for fritidsbustad.

http://www.naturbase.no/
http://www.artsdatabanken.no/

